
1. Cefndir
Mae Canolfan Cymru ar gyfer Gwefus a Thaflod Hollt yn darparu gwasanaeth i'r rhai a anwyd gyda gwefus a/neu daflod hollt sy’n byw yn ne, gorllewin a rhannau o ganolbarth Cymru. Rydym ni’n gweld babanod, plant, pobl yn eu harddegau, oedolion a’u teuluoedd. Rydym ni hefyd yn darparu gwasanaeth i'r rhai sydd â thaflod hollt isfwcaidd a thrafferthion feloffaryngeal nad yw’n ymwneud â’r daflod.
Lleolir y gwasanaeth yn Ysbyty Treforys, Abertawe ac rydym yn cynnal clinigau yn Ysbyty Athrofaol Cymru, Caerdydd.
Mae sawl gweithiwr proffesiynol sy’n gweithio yn ein tîm. Gellir gweld mwy o wybodaeth am y gweithwyr proffesiynol hyn ar y wefan. Rydym yn gweithio gyda nifer o gydweithwyr cymunedol y GIG drwy gydol y rhanbarth sy’n rhan o’r Rhwydwaith Clinigol a Reolir gan Dde Cymru a De-Orllewin Lloegr.
· Dylai mam sydd â diagnosis cyn-geni o wefus hollt gael ei hatgyfeirio at y tîm gwefus a thaflod hollt gan alw’r tîm ar 01792 703810. 

· Bydd un o’r nyrsys yn ceisio cysylltu â’r fam cyn-geni o fewn 24 awr a threfnu ymweliad i roi gwybodaeth a chwnsela iddi.
· Dylai babi sy’n cael ei eni â diagnosis o wefus a/neu daflod hollt gael ei atgyfeirio gan alw’r tîm gwefus a thaflod hollt ar 01792 703810 cyn gynted â phosibl (gweler y siart lif a’r ffurflen atgyfeirio atodedig).
· Unwaith y derbynnir yr atgyfeiriad, bydd un o’r nyrsys mewn cysylltiad ac yn ceisio eich ymweld o fewn 24 awr.
· Yn ystod yr ymweliad, gwneir asesiad o’r babi, a rhoddir cynnig ar fwydo’r babi.
· Cyn gadael yr ysbyty, ysgrifennir cynllun rheoli ar gyfer y babi yn ei nodiadau meddygol.
· Os yw’n bosibl, dylid gwneud neu drefnu ECHO, asesiad clyw ac, os oes angen, asesiad offthalmoleg fel claf allanol.
NI DDYLAI’R BABI GAEL EI RYDDHAU NES EI FOD YN CAEL EI WELD GAN NYRS ARBENIGOL
· Trefnir galwad ffôn ddilynol / cyswllt rhithiol ac, o bosib, ail-ymweliad.
· Yn dilyn rhyddhad y babi, bydd y nyrs yn parhau i'w reoli gartref drwy alwadau ffôn / cysylltiadau rhithiol rheolaidd, ac o leiaf 1 ymweliad gartref.
· Bydd eich babi yn mynd i glinig babanod newydd yn Abertawe pan mae’n oddeutu 8 wythnos oed, lle bydd yn cwrdd â nifer o aelodau o’r tîm gwefus a thaflod hollt – llawfeddyg hollt, pediatryddion, seicolegwyr, ymgynghorydd ENT a nyrs hollt. Bydd gan y rhieni ddigon o gyfleoedd i ofyn cwestiynau.

